Xarici Ölkələrdə Yaşayan Azərbaycanlılarla İş üzrə Dövlət Komitəsinin 

2004- cü ilin yekunları  barədə
hesabatı
Hazırda  dünyanın əksər  ölkəsində 300-ə yaxın  Azərbaycan icma və birlikləri fəaliyyət göstərir və   diasporumuzun təşkilatlanma prosesi bu gün də davam edir.  Hələ komitə yaradılmamışdan əvvəl formalaşmış və ayrı-ayrılıqda fəaliyyət göstərən çoxsaylı  cəmiyyət və birliklər tarixi Vətən  naminə bir araya gələrək  Azərbaycan federal birlikləri yaratmağa başladılar. Onların sırasında Ümumrusiya Azərbaycan Konqresini, Ukrayna Azərbaycanlıları Konqresini, Rusiya Azərbaycanlılarının Federal Milli-Mədəni Muxtariyyətini, Almaniya Azərbaycan Cəmiyyətləri Federasiyasını,  İsveç - Azərbaycan Federasiyasını, Qazaxıstan, Qırğızıstan, və Özbəkistan Azərbaycanlılarının «Turan» Konqresi və Qırğızıstanda «Azəri» İctimai Birliyini qeyd etmək olar.  

Xarici Ölkələrdə Yaşayan Azərbaycanlılarla İş üzrə Dövlət Komitəsi yeni cəmiyyət və birliklərin yaradılmasına diqqət yetirməkdədir.  Bunun nəticəsidir ki,  Belorus Azərbaycan icmaları Konqresi, Moldova Azərbaycanlıları Konqresi, Özbəkistan Azərbaycan Mədəniyyət Mərkəzləri Assosiasiyası, Azərbaycan-Norveç Assosasiyası öz qüvvələrini  bir mərkəzdə birləşdirmək niyyəti ilə  bu sıraya qatılmışlar. 

Federal birliklərin fəaliyyətini gücləndirmək, çevikliyini artırmaq məqsədilə onların regional təşkilatları da təsis edilmişdir. Bu gün Rusiya Federasiyasının  67 subyektində Konqresin 73   regional təşkilatı  uğurla fəaliyyət göstərir. Həmin  regional təşkilatların fəaliyyətini əlaqələndirmək, onlar arasında əlaqələri tənzimləmək məqsədilə Rusiya Federasiyasının Federal dairələrində ÜAK-ın Dairə Şuraları yaradılmışdır.  Hazırda özündə ÜAK-ın 15 regional təşkilatını birləşdirən Privoljsk, 6 regional təşkilatını birləşdirən Ural,  9 regional təşkilatını birləşdirən Şimal-Qərb,  17 regional təşkilatını birləşdirən Sibir və Uzaq Şərq Dairə Şuraları  təsis edilərək uğurla fəaliyyət göstərirlər. Bundan başqa,  ÜAK Rusiyada mövcud olan digər  Azərbaycan diaspor təşkilatlarının birləşdirilməsi istiqamətində də fəaliyyətini genişləndirməkdədir. Bu qurumların fəaliyyətlərinin əlaqələndərinlməsi və həmvətənlərimiz arasında həmrəyliyin möhkəmləndirilməsi, onların maraqlarının müdafiə olunmasının təminatı  məqsədilə Azərbaycan diaspor təşkilatlarının  Koordinasiya Şurası  da təsis edilmişdir. 

Aparılmış məqsədyönlü işlər nətiəsindlə yalnız 2004-cü ildə Avropada və  MDB məkanında o cümlədən, Özbəkistan, Qırğızıstan, Norveç,  Niderland, Almaniya, İspaniya, İtaliya, Belçika, Bolqarıstan, Çexiya, Finlandiya, Estoniya, Polşa, Birləşmiş Ərəb Əmirlikləri, Misir Ərəb Respublikası, Türkiyə    və ABŞ-da  40 yaxın  yeni Azərbaycan icmaları  yaradılmışdır. 
2003-cü ili aprel ayında  Almaniya Federativ Respublikasının Maynts şəhərində Dünya Azərbaycanlıları diaspor təşkilatları rəhbərlərinin I Forumu çağırıldı.  29 ölkədən 170 nümayəndənin qatıldığı  forumda Vətənin taleyüklü məsələləri ətrafında əhatəli  fikir mübadiləsi aparılmış,  bir ölkə daxilində ayrı-ayrılıqda fəaliyyət göstərən Azərbaycan icma və təşkilatlarının ümumvətən mənafeyi naminə vahid federasiyada, konqresdə, bir mərkəzdə birləşməsi tədqirəlayiq hesab edilmişdir. Forumda səslənmiş əsas təkliflərdən biri  Avropa məkanında fəaliyyət göstərən Azərbaycan icma və birliklərinin vahid bir təşkilatda birləşdirilməsi ilə bağlı idi.  Bunun da nəticəsi olaraq forum çərçivəsində  MDB məkanındakı diaspor təşkilat rəhbərlərinin təşəbbüsü ilə bu regionda  məskunlaşmış həmvətənlərimizin ölkəmizlə əlaqələrinin daha da möhkəmləndirilməsinə, onların arasında mənəvi, siyasi birliyin və ideya həmrəyliyinin yaradılmasına xidmət edən «Müstəqil Dövlətlər  Birliyi Ölkələri Azərbaycan İctimai Birliklərinin Əlaqələndirmə Şurası»nın  yaradıldı və beləliklə də bu yöndə  ilk addım atılmış oldu. 

2003-cü ilin may ayında Türkiyənin İzmir şəhərində keçirilən  «Azərbaycan diasporu: perspektivlər və reallıqlar» mövzusunda dünya Azərbaycanlıları diaspor təşkilatı rəhbərlərinin növbəti konfransı zamanı Avropada fəaliyyət göstərən icma və birliklərin vahid təşkilatda birləşdirilməsi məsələsi bir daha gündəmə gətirildi. 

Bu  ideyanın reallaşdırılmasının zəruriliyini nəzərə alaraq,  2004-cü   ilin aprel ayının 17-də    Berlin şəhərində Avropa Azərbaycanlıları Konqresinin təsis konfransı keçirildi. Avropa Azərbaycanlıları Konqresinin  yüksək səviyyədə keçirilmiş  təsis konfransında  dünyanın 28 ölkəsindən 50-dən artıq  diaspor təşkilatlarından  264 nümayəndə qatılmışdı. Konfransda Rusiya Federasiyası, Ukrayna, Belarus, İsveç, İsveçrə, Norveç, Danimarka, Fransa, Hollandiya, Avstriya, Çexiya, Bolqarıstan, Rumıniya, Macarıstan, Belçika, Finlandiya, Polşa, Estoniya və Almaniyadakı Azərbaycan icmalarının nümayəndələri, Türkiyə Böyük Millət Məclisinin, Almaniya Bundestaqının üzvləri, eyni zamanda Azərbaycan Respublikasının nümayəndə heyəti  – Azərbaycan Respublikası Prezidentinin İcra Aparatının ictimai-siyasi şöbəsinin müdiri Əli Həsənov, Xarici Ölkələrdə Yaşayan  Azərbaycanlılarla İş üzrə Dövlət Komitəsinin  sədri Nazim İbrahimov,  ölkəmizin Almaniyadakı fövqəladə və səlahiyyətli səfiri Hüseynağa Sadıqov iştirak edirdilər. Konfransda Azərbaycan Respublikasının Prezidenti cənab İlham Əliyevin tədbir  iştirakçılarına təbrik məktubu oxundu.

Avropa Azərbaycanlıları Konqresinin  təsis konfransı yalnız Avropa azərbaycanlılarının vahid təşkilatda birləşdirilməsini təsbit edən qərarların qəbulu ilə deyil, həm də Azərbaycan həqiqətlərinin, respublikamızın qarşılaşdığı problemlər, ölkəmizin nailiyyətləri və perspektivləri ilə bağlı reallıqların bütün Avropa ictimaiyyətinə çatdırılması ilə də yadda qaldı. Azərbaycan Respublikası Prezidentinin İcra Aparatı  ictimai-siyasi şöbəsinin müdiri Əli Həsənovun  «Azərbaycan Avropa məkanında – Avropa dəyərləri: demokratiya, dünyəvilik, qanunun aliliyi vətəndaş cəmiyyətinin normalarına çevrilir», ölkəmizin Almaniyadakı səfiri Hüseynağa Sadıqovun «Azərbaycan-Almaniya münasibətləri müasir mərhələdə», İqtisadi İnkişaf nazirliyinin,  Gənclər, İdman və Turizm Nazirliyinin, Azərbaycan Dövlət Neft Şirkətinin nümayəndələrinin  «Azərbaycan iqtisadiyyatında yeniləşmə və dinamika», «Bakı-Tbilisi-Ceyhan Xəzər regionu və Aralıq dənizi ölkələri arasında körpüdür», «Azərbaycanda turizm potensialının imkanları» mövzularında  məruzələri də məhz ölkəmiz haqqında iştirakçılara ətraflı məlumat verilməsi məqsədi daşıyırdı. 

Təsis konfransında Avropa Azərbaycanlıları Konqresinin   nizamnaməsi qəbul edildi və qurumun rəhbər orqanları seçildi.   AAK-ın başlıca məqsədi Avropa ölkələrində  fəaliyyət göstərən Azərbaycan icmalarının vahid təşkilatda birləşdirilməsinə xidmət etməkdir. Bu regionda məskunlaşmış azərbaycanlıların milli-mədəni xüsusiyyətlərini qorumaq, sosial və siyasi-hüquqi maraqlarını təmin etmək Konqresin əsas vəzifələrindən biri kimi təsbit edilmişdir. Bunları həyata keçirmək üçün AAK dövrü nəşrlərində, elektron kütləvi informasiya vasitələrində fəal  təbliğat işi aparacaqdır. Bundan başqa AAK-ın fəaliyyət sahələrindən biri də Azərbaycan, Qafqaz və Xəzər bölgələri ilə əlaqəli elmi-tədqiqat işlərini dəstəkləmək, fondlar, tədqiqat institutları, kitabxanalar və arxivlər təsis etməkdən ibarətdir. Xüsusi tapşırıqların icrasını təmin etmək məqsədilə AAK öz nəzdində  mətbuat bölməsi və komitələr yaratmaq səlahiyyətinə,  müxtəlif mövzulara aid konfranslar, diskussiyalar, mətbuat üçün birifinqlər, kurslar, seminarlar, məruzələr, sərgilər, musiqili tədbirlər, təhsillə əlaqəli səfərlər təşkil etmək imkanına malikdir.  Azərbaycan xalqının XX əsrdə yaşadığı facilər, məpuz qaldığı soyqırım aktları, Qarabağ münaqişəsinin səbəbləri, topaqlarımızın 20 faizinin Ermənistan silahlı qüvvələri tərəfindən işğalı və digər faktların Avropa ictimaiyyətinə, burada fəaliyyət göstərən müxtəlif təşkilatlara obyektiv şəkildə çatdırılması Avropa Azərbaycanlıları Konqresinin fəaliyyətində prioritet məsələlər sırasında dayanır.

Kifayət qədər səmərəli müzakirələr şəraitində keçmiş  təsis konfransının sonunda 50-dən artıq icma və birliklərin iştirakı ilə rəsmi razılıq protokolu imzalanmış və tədbir iştirakçılarının Azərbaycan Respublikasının Prezidenti cənab İlham Əliyevə müraciət qəbul olunmuşdu. 

Avropa Azərbaycanlıranın vahid bir təşkilatda birləşdirilməsi digər qitələrdə də eyni profilli qurumların yaradılması üçün müsbət pressedent yaratdı. Dünya azərbaycanlılarının vahid təşkilatda birləşdirməyə xidmət edən bu işin davamı olaraq Xarici Ölkələrdə Yaşayan Azərbaycanlılarla İş üzrə Dövlət Komitəsi hazırda Asiyada fəaliyyət göstərən diaspor təşkilatlarını bir araya gətirmək istiqamətində tədbirlər həyata keçirməkdədir. 

Bu məqsədlə  2004-cü ilin may ayının 28-də  Türkiyə Respublikasının  İsgəndərun şəhərində bu ölkədə fəaliyyət göstərən  18 Azərbaycan icma və birliklərini özündə birləşdirən Türkiyə Azərbaycan Dərnəkləri Federasiyasının təsis konfransı keçirilmişdir. 

Konfransın işində  Azərbaycan Respublikası Prezidentinin İcra Aparatının ictimai-siyasi şöbəsinin müdiri Əli Həsənov, Xarici Ölkələrdə Yaşayan Azərbaycanlılarla İş üzrə Dövlət Komitəsinin sədri  Nazim İbrahimov, Azərbaycan Respublikasının  mədəniyyət naziri Polad Bülbüloğlu, ölkəmizin Türkiyədəki səfiri Məmməd Əliyev, Avropa Azərbaycanlıları Konqresinin prezidenti Bahəddin Kaya, Türkiyə Cümhuriyyəti tərəfindən Hatay vilayətinin valisi Abdul Kadır Sarı, İsgəndərun  şəhər Bələdiyyəsinin başqanı Mete Aslan, Ceyhan, Dördyol və Payas bələdiyyə başqanları Hüseyn Sözlü, Bilgahan Aksoy, Bəkir Altan, Ceyhan şəhər kaymakamı Selmi Yurdaer  və eyni zamanda Rusiya və Almaniyada fəaliyyət göstərən diaspor təşkilatları nümayəndələri də iştirak edirdilər. 

 Konfransın əvvəlində  Azərbaycan Respublikasının Prezidenti cənab İlham Əliyevin tədbir  iştirakçılarına təbrik məktubu oxundu və bundan sonra müxtəlif mövzularla bağlı məruzələr dinlənildi. Aparılmış müzakirəlirn yekunu olaraq qətnamə qəbul edildi. Qətnamədə  Türkiyə Azərbaycan Dərnəkləri Federasiyası qardaş Türkiyədə fəaliyyət göstərən ayrı-ayrı Azərbaycan dərnəklərini, müxtəlif qurumları və onların timsalında burada yaşayan  bütün həmvətənlərimizi öz ətrafında sıx birləşdirməyi qarşısına məqsəd qoyduğu qeyd olunur. Türkiyə Azərbaycan Dərnəkləri Federasiyasının  (TADF) təsis olunması ilə bağlı rəsmi razılıq protokolunu   qardaş ölkənin 18  şəhərində – Ankara, Adana, Antaliya, Aydın, Balıkesir, Bursa, Çanakkale, İstanbul, İzmir, İzmit, İqdır, Manisa, Muğla, Tre, İsgəndərun və  Dördyol  Azərbaycan Kültür və Dayanışma Mərkəzlərinin  rəhbərləri  imzalanmış və   Türkiyədə fəaliyyət göstərən  digər Azərbaycan dərnək və qurumlarını  da  Federasiya  ətrafında sıx birləşməyə çağımışlar. 
           Tədbirin sonunda Azərbaycan Prezidentinə ünvanlanmış müraciətdə TADF-in ümummilli liderimiz Heydər Əliyevin müəyyənləşdirdiyi və onun siyasi varisi kimi cənab İlham Əliyevin müvəffəqiyyətlə davam etdirməkdə olduğu Azərbaycançılıq ideyalarının gerçəkləşdirilməsi işinə öz töhfəsini verməyə çalışacağı bəyan edilmişdir. Türkiyə Azərbaycan Dərnəkləri Federasiyasının təsis olunması tam qətiyyətlə söyləməyə əsas verir ki, ötən dövr ərzində dünyanın müxtəlif ölkələrində fəaliyyət göstərən çoxsaylı cəmiyyət və dərnəklərin bir araya gətirilməsi, onların fəaliyyətinin əlaqələndirilməsi  istiqamətində müəyyən  addımlar atılmaqdadır. 2004-cü ilin oktyabr ayında Ümumrusiya Azərbaycan Konqresinin II Qurultayının keçirilməsi isə  diaspor quruculuğu tariximizin ən mühüm hadisədərindən biri olmuşdur.

2005-ci ilin birinci yarısında Türk Azərbaycan Dərnəkləri Federasiyasının I qurultayının, Ümumqazaxıstan Azərbaycanlılarının və Gürcüstan Azərbaycanlılarının  təsis qurultaylarının keçirilməsi planlaşdırılır. 

Dövlət Komitəsinin bundan başqa qarşısına qoyduğu  əsas məqsədlərdən biri də Amerika və Asiya  Azərbaycanlıları Konqreslərini  təsis edilməsinə nail olmaqdır. Bu proses qitələr üzrə yekunlaşdıqdan sonra Dünya Azərbaycanlılarının vahid bir təşkilatını yaratmaq ideyasının həyata keçirilməsi sahəsində qəti addımlar atılacaqdır. Artıq bu ideyanın gerçəkləşməsinə doğru gedilir. Bu proses çoxşaxəlidir və yalnız bir amala – Dünya Azərbaycanlılarının təşkilatlandırılmasına, onların mənəvi-ideoloji birliyinin təmin olunmasına yönəldilmişdir.

· Azərbaycan icmalarının  ictimai-siyasi həyatda yeri
 Təşkilatlanmış Azərbaycan cəmiyyətləri fəaliyyət göstərdlikləri  ölkələrin, bölgələrin ictimai-siyasi həyatında fəal iştirak etmələrinin təmin olunması diaspor quruculuğu işinin ən mühüm məsələlərindən biridir. Bu məqsədlə Xarici Ölkələrdə Yaşayan Azərbaycanlılarla İş üzrə Dövlət Komitəsi soydaşlarımızın yaşadıqları ölkələrdə keçirilən seçkilərə təsiretmə mexanizmlərinin hazırlanmasına nail olmaq üçün müəyyən işlər görülmüş və bəzi uğurlu nəticələr  qazanılmışdır. 

Azərbaycan icma və birliklərinin fəaliyyət göstərdikləri ölkənin    iqtisadi, siyasi və mədəni potensialının gücləndirilməsinə  xidmət edən  sağlam və  fəal ictimai qüvvəyə çevrilməsi, ölkənin  ictimai  həyatına  inteqrasiyasının dərinləşməsi, eyni zamanda milli mənliyini, doğma dilini, mədəniyyətini qorumaqla bu ölkənin  mənəvi dəyərlərini mənimsəməsi, xalqlarımız  arasında  əməkdaşlıq tellərinin  möhkəmləndirilməsinə öz  töhfəsini verməkdədir. 

Ümummilli liderimiz Heydər Əliyevin soydaşlarımızla keçirdiyi  tarixi  görüşlərdə verdiyi   tövsiyələr xaricdə  məskunlaşmış Azərbaycan ziyalıları tərəfindən  proqram vəzifələr kimi qəbul edilmiş, milli özünüdərk hissinin  təşəkkülü, milli mədəniyyətimizin təbliği, soydaşlarımızın  müstəqil dövlətimiz ətrafında sıx mənəvi birliyin təminatı sahəsində mühüm addımlar atılmışdır.  Məhz həmin tövsiyyələrin uğurla həyata keçirilməsi sayəsində   Azərbaycan diaspor təşkilatları fəaliyyət göstərdikləri ölkənin  ictimai-siyasi həyatına  daha fəal inteqrasiya etmiş, bu ölkələrin   qanunvericilik və icra orqanlarında həmvətənlərimizin də  təmsil olunması istiqamətində məqsədyönlü iş aparmaqdadırlar.

Soydaşlarımızın Türkiyə, Estoniya, Gürcüstan və Moldova Parlamentlərində təmsil olunmaları, Özbəkistanda, Rusiyada keçirilən parlament seçkilərində ilk dəfə olaraq həmyerlilərimizin irəli sürdüyü  namizədlərin qeydə alınması,  Rusiya, Ukrayna və Qazaxıstanda  onlarca  soydaşlarımızın yerli qanunvericilik orqanlarına deputat seçilməsi həmvətənələrimizin ictimai-siyasi fəallığının yüksəlməsinin göstəricisidir. Azərbaycan diasporunun təşkilatlanması istiqamətində görülən uğurlu işlər nəticəsində bir sıra dövlətlərin rəsmi strukturlarında həmvətənlərimizin də təmsil edilməsinə şərait yaranmışdır. Belə ki, ABŞ, Rusiya, Ukrayna, Litva, Qazaxıstan, Özbəkistan və bəzi Avropa ölkələrinin idarəetmə orqanlarında soydaşlarımızın fəaliyyət göstərməsi ötən dövrdə qazanılmış nailiyyətlərin artıq öz uğurlu nəticələrini verdiyini söyləməyə imkan yaradır. 

Xarici ölkələrdə yaşayan azərbaycanlı iş adamları da artıq ictimai-siyasi həyatda fəal iştirak edirlər. Tanınmış azərbaycanlı biznesmen, Rusiyanın aparıcı qeyri-dövlət təbii qaz hasilatçısı olan, «Nortqaz» şirkətinin prezidenti Fərhad Əhmədovun Rusiya Dövlət Duması Federasiya Şurasına üzv seçilməsi buna daha bir əyani sübutdur.  F.Əhmədov ilk azərbaycanlıdır ki, Rusiya Dövlət Duması Federasiya Şurasında təmsil edilir.

Ümumrusiya Azərbaycan Konqresi iqtisadi əməkdaşlığa dair Rusiya-Azərbaycan hökumətlərarası komissiyasının  tam hüquqlu üzv olmaqla yanaşı, Azərbaycan Respublikası  Milli Məclisinin və Rusiya Federasiyası Dövlət Dumasının Federal Məclisinin  parlamentlərarası komissiyasında da  təmsil olunur.  2003-cü ilin fevral ayında  Dövlət Dumasının Milli Məsələlər Komitəsi ilə ÜAK arasında əməkdaşlıq haqqında saziş imzalanmışdır. 2004-cü ildə ÜAK Moskva Meriyasının Regionlararası Əlaqələr və Milli Siyasəi Komitəsi ilə də analoji saziş imzalamışdır. 

2004-cü ilin may ayının 8-də Varşavada fəaliyyət göstərən Robert Şuman  adına Fondun Polşanın Avropa Birliyinə daxil olması ilə əlaqədar «Zamkovo» meydanında keçirdiyi və Birliyə üzv olan ölkələrin nümayəndə heyətlərinin qatıldıqları yürüşdə həmvətənlərimiz də fəal iştirak etmişlər. Polşada fəaliyyət göstərən Azərbaycan İnformasiya-Mədəniyyət Mərkəzi və Polşa-Azərbaycan Mədəniyyət Assosiasiyası bu tədbirə dəstək vermiş və yürüşdə Azərbaycan nümayəndələrinin də iştirakını təmin etmişlər. Yürüşə qatılmış soydaşlarımız əllərində Azərbaycanın Dövlət bayraqları «Avropa Birliyinin qapısı» adlanan yerdən rəmzi olaraq keçmişlər.

Elə həmin gün Azərbaycan İnformasiya-Mədəniyyət Mərkəzi və Polşa-Azərbaycan Mədəniyyət Assosiasiyasının təşəbbüsü ilə Varşava şəhərində «Xarenda» mehmanxanasında «Azərbaycan: Avropa birliynə gedən yol» mövzusunda beynəlxalq konfrans keçirilmişdir.  Konfransın başlıca ideyası dünya ictimayyətinin diqqətinin Azərbaycana yönəldilməsi və Avropa birliyinin Şərqə doğru genişləndirilməsi məsələsinin müzakirəsi olmuşdu. Tədbirdə  Avropa Komissiyasının Polşadakı səfiri Bruno Dethomas və Robert Şuman adına Fondun prezidenti Roza Tun da  iştirak edirdilər.                                                                 

 Ötən dövr ərzində Xarici Ölkələrdə Yaşayan Azərbaycanlılarla İş üzrə Dövlət Komitəsinin dəstəyi və müxtəlif ölkələrdəki diaspor təşkilatlarımızın fəal iştirakı ilə  ümummilli lider Heydər Əliyevin xatirəsinə həsr edilmiş tədbirlər təşkil edilmişdir. 

2003-cü ilin may ayında Azərbaycan İctimai  Birliklərinin Əlaqələndirmə Şurasına daxil olan diaspor təşkilatlarının iştirakı ilə Rusiya Federasiyasının Sankt-Peterburq şəhərində «Ledovıy Dvoreü»də  16 min soydaşımızın  iştirakı ilə  «Azərbaycan Respublikasının Prezidenti Heydər Əliyevin yubileyinə həsr edilmiş»  böyük bayram tədbiri keçirilmişdir. 

2003-cü ildə Türkiyə Respublikasının İzmir şəhərində isə «Azərbaycan Respublikasının Prezidenti Heydər Əliyevin 80 illik  yubileyinə  və Azərbaycan Xalq Cumhuriyyətinin yaradılmasının 85-ci ildönümünə həsr edilmiş» konfrans təşkil olunmuşdur.  Konfransda Xarici Ölkələrdə Yaşayan Azərbaycanlılarla İş üzrə Dövlət Komitəsinin sədri Nazim İbrahimov, Milli Məclisin deputatları Rafael Hüseynov, Nizami Cəfərov, Mikayıl Mirzə, Azərbaycan Respublikasının İstambuldakı baş konsulu İbrahim Yaqubov, İzmir valisi Yusif Ziya Köksu, Bornova bələdiyyəsinin başqanı Cingiz Bulud, 20-dən  artıq xarici ölkələrdə fəaliyyət göstərən  Azərbaycan diaspor təşkilatlarının  və İzmir şəhər ictimayyətinin nümayəndələri iştirak etmişlər.

2004-cü ilin fevral ayında «Amerikanın Azərbaycan Cəmiyyəti»nin təşəbbüsü ilə ABŞ-ın Nyu-Ark şəhərində «Heydər Əliyev ucalığı» mövzusunda anma mərasimi keçirilmişdir. Tədbirdə  Dövlət Komitəsinin sədri Nazim İbrahimov, Azərbaycanın Mədəniyyət nazir Polad Bülbüloğlu, millət vəkili Rafael Hüseynov, Azərbaycanın ABŞ-dakı səfiri Hafiz Paşayev, Azərbaycanın BMT-dəki nümayəndəsi Yaşar Əliyev, Kolumbiya Universitetinin professoru Tadeuş Svyataxovski, professor Evan Kliger, tanınmış jurnalist-yazıçı Tomas Qoltz, «Amerikanın Yəhudi Cəmiyyəti»nin, «Azərbaycan Yəhudiləri Cəmiyyəti»nin və Azərbaycan diaspor təşkilatları  nümayəndələri iştirak etmişlər. 
2004-cü ilin may ayında ümummilli lider Heydər Əliyevinn anadan olmasının 81-ci ildönümü münasibəti ilə  Almaniyanın Berlin şəhərində «Azərbaycan Cəmiyyətləri Federasiyası»nın, Bolqarıstan-Azərbaycan «Dostluq» Cəmiyyətinin, Rumıniya-Azərbaycan Gənclər Assosiasiyasının, Belorus Azərbaycan İcmaları Konqresinin, Ukrayna Azərbaycanlıları Konqresinin və Birləşmiş Ərəb Əmirliklərində «Azərbaycan» cəmiyyətinin keçirdikləri tədbirlərdə Heydər Əliyevin xatirəsi anılmışdır.

2004-cü ilin oktyabr ayında Rusiya Federasiyasının Mari-El Respublikasının Yoşkar-Ola şəhərində «Xalqlar dostluğu» parkında «Azerbaydjan Respubliki Mari-El » cəmiyyətinin təşəbbüsü ilə Heydər Əliyev adına bulaq komleksi inşa edilmişdir. Fərəhləndirici haldır ki, ümummilli lider Heydər Əliyevin adını daşıyan bu tikili  şəhər meriyasının qərarı ilə ən yaxşı komleks hesab edilmiş və «Azerbaydjan Respubliki Mari-El»  cəmiyyəti birinci  dərəcəli diploma layiq görülmüşdür.

2004-cü ilin dekabr ayının 12-də ümummilli lider Heydər Əliyevin vəfatının birinci ildönümü münasitilə keçirilən tədbirlərdə iştirak etmək üçün dünyanın müxtəlif ölkələrində fəaliyyət göstərən Azərbaycan icma və birliklərinin nümayəndələri respublikamızda olmuş, böyük rəhbərimizin məzarını ziyarət etmişlər. Rusiya, Ukrayna və Türikiyədən  gəlmiş həmvətənlərimiz ümummilli liderimizin xatirəsinə öz ehtiramlarını bildirmişlər. Bunula yanaşı müxtəlif ölkələrdə – Almaniya, Türkiyə, Belorus, Rusiya, Avstriya, Gürcüstan, Özbəkistan, Çin, Rumıniya və Belçikada fəaliyyət göstərən icma və birliklərimizin təşəbbüsü ilə Heydər Əliyevin xatirəsinin anma mərasimləri keçirilmişdir.

Ümummilli lider Heydər Əliyevin  vəfatının birinci  ildönümü ərəfəsində Latviyada fəaliyyət göstərən «Azəri-Vəhdət» cəmiyyətinin təşəbbüsü ilə Riqa şəhərində Heydər Əliyev adına parkın inşa edilməsi qərara alınmışdır. Şəhərin mərkəzi küçələrinin birində, 31 min kvadrat metrlik ərazidə  salınacaq bu parkda Heydər Əliyevin abidəsinin qoyulması, onun həyat fəaliyyətini və tariximizi, mədəniyyətimizi əks etdirən muzeyin tikilməsi planlaşdırılmışdır.  

· Mədəni irsimizin təbliği 
Ötən dövr ərzində  mədəni irsimizin, klassik ədəbiyyatımızın, folklorumuzun, musiqimizin təbliği ilə bağlı,  «azərbaycanlı» adını xarici ölkələrdə şərəf və ləyaqətlə daşımış tanınmış soydaşlarımızın xatirəsini əbidələndirilməsi məqsədi ilə bir sıra tədbirlər həyata keçirilmişdir. 

2003-cü ilin may ayında Türkiyənin İzmir şəhərində «Azərbaycan Evi»nin açılışı olmuşdur.  «Azərbaycan Evi»ndə xalqımızın mədəni irsi, tarixi ənənələri, ictimai-siyasi və mədəni həyatı ilə bağlı kitablar klassik ədəbiyyatımızın ən sanballı nümunələri, qiymətli incəsənət əsərləri və digər eksponatlar nümayiş etdirilir. «Azərbaycan Evi»ndə Azərbaycan mədəniyyət abidələri ilə bağlı vəsaitlər, kasetlər, disklər saxlanılır və burada milli mədəniyyətimizin, adət-ənənələrimiz təbliğ olunur.

Eyni vaxtda İzmir şəhəri yaxınlığında inşa edilməsi nəzərdə tutulan «Azərbaycan parkı»nın təməl daşının qoyulması mərasimi keçirilmişdir. Bu park Türkiyə ilə Azərbaycan arasında dostluq və qardaşlıq münasibətlərinin ən parlaq nümunələrindən birinə çevriləcəkdir. «Azərbaycan parkı»nın inşası üçün  70 min kvadratmetrlik sahənin abadlaşdırılması üçün Bornova bələdiyyəsi tərəfindən vəsait ayrılması planlaşdırılmışdır.  Burada  Azərbaycanın müxtəlif sahələrində şöhrət qazanmış mütəfəkkirlərinin büstlərinin, Azərbaycanın ərazisindəki qədim qalaların kiçik ölçülü modellərinin, Azərbaycana dair rəsm və plakatların, tariximizi əks etdirən kitabların nüsxələrinin dəmir döymələrinin yerləşdirilməsi nəzərdə tutulub. Parkın ərazisində Azərbaycana dair böyük bir sərgi salonu da inşa ediləcəkdir.

2003-cü ilin may ayında  İzmir şəhərində keçirilən daha bir tədbir isə  «Azərbaycan diasporuna dövlət qayğısı» kitabının təqdimat mərasiminə həsr olmunmuşdur.   Tədbirdə Türkiyənin  və Azərbaycanın təmsilçiləri, dünyanın müxtəlif ölkələrində fəaliyyət göstərən 20-dən artıq diaspor təşkilatının nümayəndələri və eləcə də xarici ölkələrdən bir sıra alimlər, tədqiqatçılar iştirak etmişlər.

«Azərbaycan diasporuna dövlət qayğısı» kitabında  ümummilli lider Heydər Əliyevin 1993-cü ildən bəri Azərbaycan diaspor təşkilatları nümayəndələri ilə keçirdiyi görüşlər barədə materiallar xronoloji ardıcıllıqla toplanmışdır. Kitabda həmçinin 1993-cü ildən bəri diaspor fəaliyyətinə dair fərman və sərancamlar, qəbul edilmiş dövlət sənədləri, normativ aktlar da öz əksini tapmışdır. Dövlət quruculuğunun mühüm sahələrindən biri olan xaricdə yaşayan azərbaycanlılarla bağlı dövlət siyasətinin hazırlanması və həyata keçirilməsində  ümummilli liderimizn xidmətləri, fəaliyyəti, diaspor təşkilatları qarşısında qoyduğu məqsəd və vəzifələr kitabın əhatə etdiyi mövzular sırasındadır.  

Kitabın təqdimat mərasimində Azərbaycan Xalq Cumhuriyyətinin yaradıcılarından olan Fətəli xan Xoyskinin nəvələri Leyla xanım Keykurun və İbrahim Xoyxana,  avstriyalı alim Erix Fayqla xatirə  hədiyyələri təqdim edilmişdir. Görkəmli alim, ermənilərin iç üzünü bütün dünyaya çatdıran sanballı tədqiqat əsərlərinin müəlifi məhrum Samuel Vimsin layiq görüldüyü mükafat   isə onun həyat yoldaşı Gülnur Uçqan-Vimsə göndərilmişdir.

2003-cü ilin aprelində  Almaniyanın Mayns şəhərində,  2003-cü ilin may ayında Türkiyənin  İzmir şəhərinin «Gündoğdu» meydanında, dekabr ayında  Ankaranın «Bilkənd» otelində, 2004-cü ilin yanvar ayında Vaşinqtonun «Fermont» otelində, aprel ayında Berlinin «Hilton» otelində, may ayında İsgəndərun, Ceyhan şəhərlərində və Hətay vilayətinin məşhur «Payas» qalasında açıq səma altında   Azərbaycan incəsənət ustalarının iştirakı ilə on minlərlə insanın qatıldığı böyük konsert proqramları təşkil edilmişdir. 

     Mədəni irsimizin, incəsənətimizin, milli adət-ənənələrimizin, xalqımızın qəhramanlıq salnaməsinin  təbliği işində Azərbaycan icmalarının da rolu xüsusi qeyd olunmalıdır. Ötən müddətdə məhz onların fəal dəstəyi və təşəbbüskarlığı nəticəsində Moskvada tanınmış  alimi Kərim Kərimovun, maestro Niyazinin, görkəmli bəstəkar Fikrət Əmirovun, Rusiya Təhsil Akademiyasının müxbir üzvü Qədriyyə Səlimovanın, Azərbaycanın xalq artisi, Rusiya Federasiyasının əməkdar artisti, professor Tamilla Mahmudovanın və şairə Alla Axundovanın yubileyləri, İsveçin Höteborq  şəhərində «Babək» dərnəyinin təşkilatçılığı ilə «Füzüli festivalı» təntənəli şəkildə qeyd edilmişdir. 

Ümumrusiya Azərbaycan Konqresinin Çuvaşiya regional təşkilatının təşəbbüsü ilə Çeboksarı şəhərində dahi şairimiz Nizami Gəncəvinin abidəsinin açılışı, Rusiyanın Ulan-Ude, ABŞ-ın Sent-Luis şəhərlərində, Brüsseldə «Azərbaycan günləri»nin keçirilməsi, Moldova Azərbaycanlıları Konqresinin təşəbbüsü ilə Kişinyovda «Nizami» parkının salınması ideyasının dəstəklənməsi bu tədbirlər sırasındadır. Bundan başqa, ötən dövrdə Belçikada «Avropa Azərbaycanlıları Mərkəzi», Özbəkistanın Kaqan və Fərqanə şəhərlərində  «Azərbaycan Mədəniyyət Mərkəz»inin,  Almaniyanın Berlin və Ukraynanın Dneprepetrovsk şəhərlərində  «Azərbaycan evi»,  Nizami Gəncəvi adına  Azərbaycan Mədəniyyət İnstitutunun  təşkilatçılığı ilə Almaniya-Azərbaycan Ticarət Palatası açılmışdır. 

Azərbaycan dövlətinin milli bayramları icma və birliklərimiz tərəfindən böyük təntənə ilə qeyd edilir.  İsveçin Stokholm şəhərindəki «Azərbaycan dərnəyi», İspaniyanın Torreviyexa şəhərindəki «Azəri» cəmiyyəti, Helsinki şəhərindəki Finlandiya - Azərbaycan «Dostluq» cəmiyyəti, Ukrayna Azərbaycanlıları Konqresi, Moldova Azərbaycanlıları Konqresi, Belarus Azərbaycan İcmaları Konqresi, «Dneprepetorsk Azərbaycanlılarının Liqası», Estoniyanın Tallin şəhərində «Aydan» Azərbaycan Mədəniyyət Mərkəzi, Litva Azərbaycanlıları cəmiyyəti, Latviya Azərbaycanılarının «Azəri» cəmiyyəti, «Azəri-Çex» cəmiyyəti, Xarkov şəhərində Ukrayna-Azərbaycan «Dostluq» cəmiyyətinin və digər ölkələrdəki diaspor təşkilatlarımız «Respublika Günü» və digər əlamətdar bayramlar münasibətilə xüsusi təntənəli tədbirlər keçirmişlər.

Xarici Ölkələrdə Yaşayan Azərbaycanlılarla İş üzrə Dövlət Komitəsi Ümumrusiya Azərbaycan Konqresi ilə birlikdə  Azərbaycan Respublikası Prezidentinin 2004-cü il 11 avqust tarixli sərəncamına əsasən 2005-ci ildə Rusiya Federasiyasında «Azərbaycan Respublikası ili»nin keçirilməsi ilə əlaqədar xüsusi tədbirlər planı hazırlanmışdır. Həmin plana əsasən «Rusiyada Azərbaycan ili»nin və «Azərbaycanda Rusiya ili»nin keçirilməsi haqqında dövlətlərarası razılaşmanın reallaşmasdırılmasında da fəal iştirak ediləcəkdir.  Bu məqsədlə Dövlət Komitəsi Konqreslə  birgə  Rusiya Federasiyasının müxtəlif şəhərlərində Azərbaycan kinofilmləri həftəsinin, Respublika gününə həsr edilmiş və xalqımızın ümummilli lideri Heydər Əliyev adına kubok uğrunda Rusiyadakı diaspor təşkilatları arasında mini-futbol üzrə birinci turnirin, Moskva şəhərindəki 157 saylı etno-mədəni komponentli Azərbaycan məktəbində «Uşaqlar sülhün və dostluğun rəmzidir» devizi altında uşaq festivalının və digər  tədbirlərin təşkilini nəzərdə tutur. 

Yaxın vaxtlarda Vaşinqtonda Azərbaycan-Amerika Ticarət Palatasında «Azərbaycan İRS» qalereyasının, Kiyevdə Ukrayna Azərbaycanlıları Konqresinin və Berlin şəhirində  fəaliyyət göstərən «Odlar Yurdu» Cəmiyyətinin təşəbbüsü ilə eyni adlı qaleriyanın,  İspaniyanın   Toreviyexa və Rusiyanın Saratov şəhərlərində milli memarlıq üslubunda tikiləcək «Azərbaycan Evi»nin  açılması planlaşdırılır. 

2004-ci ilin may ayında  Leninqradda yaşayan çoxsaylı həmyerlilərimizin iştirakı ilə Azərbaycanın nümayəndə heyəti və Rusiya rəsmləri ilə birgə II Dünya müharibəsi illərində Leninqradın müdafiəsində qəhrəmancasına həlak olmuş həmvətənərimizin xatirəsini əbədiləşdirmək üçün Piskarev qəbirstanlığında iztihamlı mitinq keçirilmiidir. Sankt-Peterburq şəhərində yaşayan soydaşlarımızın təşəbbüsü və  Piskarev memorial fondunun dəstəyi ilə həlak olmuş əsgərlərimizin xatirəsinə həsr edilmiş qranit lövhənin, mart ayında  «Ukrayna-Azərbaycan» Dostluq cəmiyyətinin təşəbbüsü ilə Xarkovdakı     Grizodubovlar adına şəhər Aviasiya və Kosmonavtika muzeyində Qarabağ müharibəsi zamanı  həlak olmuş Azərbaycanın Milli Qəhrəmanı Viktor Seryoginin 60-illiyinə həsr olunmuş sərginin, may ayında isə qəhrəmanın  vaxtı ilə yaşadığı küçədə xatirə lövhəsinin açılış mərasimləri  olmuşdur. Fərəhli haldır ki, Azərbaycanın Milli Qəhrəmanı V.Seryoginin xatirə lövhəsini «Ukrayna-Azərbaycan» Dostluq cəmiyyətinin idarə heyətinin üzvü, Ukraynanın əməkdar heykəltaraşı soydaşımız Seyfəddin Qurbanov şərq ornamentləri  ilə işləmişdir. 2004-cü ilin iyun ayında isə  Belorus Respublikasında Azərbaycanlıların «Xəzər» İctimai Birliyinin təşəbbüsü ilə  Mogilyov şəhərinin faşist işğalçılarından azad olunmasında iştirak etmiş briqada komandiri, Sovet İttifaqı Qəhramanı, həmyerlimiz polkovnik  Aslan Vəzirov adına küçədə onun xatirə lövhəsinin açılış mərasimi keçirilmişdir.                                                                                        

Xarici Ölkələrdə Yaşayan  Azərbaycanlılarla İş üzrə Dövlət Komitəsi  dilimizin qorunub saxlanılmasına, dünyanın müxtəlif ölkələrində yaşayan həmvətənlərimizin öz tarixi köklərinə mənəvi-psixoloji bağlılığının möhkəmləndirilməsinə də diqqətlə yanaşmağa çalışır. Bu məqsədlə Azərbaycanlıların kompakt halında yaşadığı ərazilərdə ana dilimizin tədris olunduğu məktəblər açılır, onların dərs vəsaiti ilə təmin olunmasına diqqət yetirilir. Təhsil ocaqları arasında  xaricdə yaşayan soydaşlarımızın övladlarına Azərbaycan dilini, mədəniyyətini, tarixini və ənənələrini tədris edən «bazar günü» məktəblərini qeyd etmək lazımdır.      

Ukrayna Azərbaycanlıları Konqresi Ukraynanın müxtəlif bölgələrində  6,  Ümumrusiya Azərbaycanlıları Konqresi 10, Rusiya Azərbaycanlılarının Federal Milli Mədəni Muxtariyyatının isə 8 belə məktəblərini təsis etmişdir. Qazaxıstanda 9, Özbəkistanda 2, Qırcızıstanda, Latviyada, Estoniya və Belorusda 1 belə məktəbin açılmasına nail olunmuşdur. Ötən dövr ərzində  Qazaxıstanın Almatı, Astana, Karaqanda, Petrapavlovsk, Taldı-Kurqan, Qırğızıstanın Kant, İsveçin Stokholm,  Höteborq, Almaniyanın Berlin, Essen, Moldovanın Kişinyov şəhərlərində  yeni «Bazar günü» məktəbləri yaradılmışdır. 

Moskvada uzun illərdir ki, fəaliyyət göstərən 157 saylı etno-mədəni təmayüllü  ümumtəhsil məktəbi burada yaşayan həmvətənlərimizin ana dilində təhsil almasına imkan yaratmaqla  xaricdəki soydaşlarımızın milli dəyərlərimzə bağlılığının artırılmasına xidmət edən gözəl nümunəyə çevrilmişdir.  Sevindirici haldır ki, bu tipli yeni, müstəqil məktəblərin açılışı istiqamətində hazırda Azərbaycan icma və birlikləri fəal iş aparırlar. Ümumrusiya Azərbaycan Konqresi belə məktəblərin sayının artırılmasına nail olmağa çalışır. 

Dünyanın bir sıra mötəbər təhsil ocaqlarında azərbaycan dilinin tədrisi istiqamətində də mühüm işlər həyata keçirilmişdir.   Moskva Dövlət Beynəlxalq Münasibətlər İnstitutunda, Kiyev Milli Universitetində, Fransa Şərq Mədəniyyətləri və Dilləri İnstitutunda (İNALKO) və digər mötəbər elm-təhsil mərkəzlərində Azərbaycan dilini tədris edən xüsusi bölmələr fəaliyyət göstərir.  
Artıq bir ilə yaxındır ki, Almaniya Azərbaycan Akademik Birliyi ilə Boxumdakı Rur Universitetinin rəhbərliyi arasında əldə edilmiş razılaşmaya əsasən burada Azərbaycan dili kursları açılmışdır. Qeyd edək ki, Almaniya Azərbaycan Akademik Birliyi öz vəsaiti hesabına Azərbaycan dilinin tədrisi məqsədilə müxtəlif kitablar alaraq Boxum, Essen, Nümberq, Hamburq, Mayns Universitetlərinin kitabxanalarına hədiyyə etmişdir.                     

Dilimizin təbliği və tədrisi sahəsində real irəliləyişlərə nail olmaq üçün xaricdəki ana dilli kurslarının Azərbaycan dilində bədii  ədəbiyyatlarla, dərs vəsaitləri ilə, müxtəlif səpkili kitablarla təmin olunmasına Azərbaycan Respublikasında fəaliyyət göstərən dövlət və qeyri-hökumət təşkilatları, ictimai qurumlar, eləcə də dövlət orqanları da cəlb olunurlar. Belə ki,  «Dirçəliş» Gənclərin Sosial-Psixoloji Reablitasiya Mərkəzi xaricdə Azərbaycan dilinin tədrisi üçün kitabtoplama kompaniyasına başlamışdır. 2004-cü ilin may ayından sentyabr ayınadək keçirilmiş kompaniya zamanı  toplanmış 750 nüsxə kitab Azərbaycan icmalarının təşəbüsü ilə xarici ölkələrdəki kitabxanalarda yaradılmış Azərbaycan bölmələrinə hədiyyə ediləcəkdir. Bu məqsədlə həmin kitablar Xarici Ölkələrdə Yaşayan Azərbaycanlılarla İş üzrə Dövlət Komitəsinə təhvil verilmişdir. 

Rusiya Elmlər Akademiyasının aparıcı elmi işçisi, fəlsəfə elmləri doktoru mərhum Rafiq Qurbanovun təşəbbüsü ilə Rusiya Azərbaycanlılarının Milli-Mədəni Muxtariyyəitinin nəzdində yaradılmış «Şəhriyar məclisi» Azərbaycan ədəbiyyatının təbliği istiqamətində mühüm tədbirlər təşkil edir.  

Ötən müddətdə Azərbaycan icmalarının və komitənin birgə fəaliyyəti sayəsində Bakının bir sıra ali təhsil ocaqlarında «Voprosı istorii» jurnalının baş redaktoru Əhməd İsgəndəorovun «İmperiyanın qürubu» əsərinin, Novosibirsk şəhərində həmyerlimiz Mirkazım Seyidovun «Bir medalın iki üzü» və «Sənə şerlər qoşuram Vətənim» adlı  kitablarının təqdimat mərasimləri təşkil edilmişdir. Londonda gənc şairə Nigar Həsənzadənin «Arazın o tayı, bu    tayı» mövzusunda yaradıcılıq gecəsi keçirilməsi müasir ədəbiyyatımızın təbliği sahəsində atılmış uğurlu addımlardan biri kimi yadda qalmışdır. 

Xarici Ölkələrdə Yaşayan Azərbaycanlılarla İş üzrə Dövlət Komitəsinin dəstəyi ilə Ukraynanın Xarkov şəhərində yaşayan 11 yaşlı istedadlı bəstəkar Rafail Səlimovun «Azəri Oğuz» adlı ilk albomu işıq üzü görmüşdür. Hazırda Rafail Səlimovun ikici albomu üzərində iş gedir və bu dəfə də Dövlət Komitəsi öz köməyini əsirgəməyəcəkdir.

Xarici Ölkələrdə Yaşayan Azərbaycanlılarla İş üzrə Dövlət Komitəsi Böyük Britaniyada yaşayan azyaşlı  istedadlı skripkaçı, dəfələrlə ABŞ, Fransa, Polşa, Misir, İngiltərə kimi ölkələrin səhnələrində çıxış etmiş və ən böyük arzusu doğma Vətənində   solo konsert vermək olan  Nəzrin Rəşidovaya da yardım  göstərmək niyyətindədir.


Qeyd olunan faktlar Azərbaycan mədəni irsinin, ədəbiyyatının, milli-mənəvi dəyərlərin təbliği sahəsində görülmüş işlərin ümumi mənzərəsini əks etdirir.

· Xarici informasiya məkanı və Azərbaycan icmaları
Hazırda Rusiya, Ukrayna, Belorus, Moldova, Özbəkistan, Qazaxıstan, Qırğızıstan, Gürcüstan, İngiltərə, Norveç,  Niderland, Almaniya, İspaniya, İtaliya, Belçika, Bolqarıstan, Çexiya, Finlandiya, Estoniya, Polşa, Birləşmiş Ərəb Əmirliklərində, Türkiyə, ABŞ, İsveç və Fransada Azərbaycan icma və birliklərin nəzdində   27 qəzet, 10   jurnal  və 11 radio studiyası fəaliyyət göstərir. Rusiyada «İnter - Azərbaycan» televiziyası ölkəmiz haqqında həqiqətlərin yayılmasındı, milli-mədəni dəyərlərimizin təbliğində fəal rol oynamaqdadır.  

Azərbaycan diasporunun mətbu orqanları olan Umumrusiya Azərbaycan Konqresinin  «Azerbaydjanskiy Konress», Rusiya Azərbaycanlılarının Milli-Mədəni Muxtariyyatının «Azerros», Ukrayna Azərbaycanlıları Konqresinin «Qolos Azerbaydjana», Belorus Azərbaycanlıları Konqresinin «Qobustan», Moldova Azərbaycanlıları Konqresinin «Araz», Gürcüstan Azərbaycanlılarının «Yeni Yol» Birləşmiş İttifaqının «Yeni yol», Gürcüstan Azərbaycanlılarının Ziyalılar Birliyinin «Ziya», Dnepropetrovsk Azərbaycanlıları Liqasının «Oqni Azerbaydjana», İsveçin Azərbaycan Dərnəyinin «Azərbaycan»,  Almaniyada Nizami Gəncəvi adına Azərbaycan Mədəniyyət Mərkəzinin  «Yeni Körpü», ÜAK-ın Voronej regional təşkilatının «Birllik» və sair  jurnalları vasitəsilə ölkəmiz haqqında məlumatlar müntəzəm olaraq soydaşlarımıza çatdırılır. 

2004-cü ildən etibarən «Belçika Azərbaycan Evi»   cəmiyyətinin ayda iki dəfə çıxan «EU Xəbər» qəzeti nəşr edilməyə başlamışdır.  «Avropaya addım-addım» devizi ilə çıxan bu qəzetin əsas məqsədi Avropada Azərbaycanla bağlı və ölkəmizdə baş verən mühüm hadisələrin həmvətənlərimizə və Avropa oxucularına  çatdırılmasında yardımçı olmaqdan ibarətdir.

Niderlan Krallığının Amsterdam şəhərində fəaliyyət göstərən «Azərbaycan-Niderland»  Cəmiyyəti 2004-cü ildə öz mətbu orqanı olan «Benilüks» qəzetinin nəşrinə başlamışdır. Azərbaycan dilində nəşr olunan bu qəzet oxuculara Niderland və Azərbaycanda baş verən hadisələrdən xəbər verir. 

2004-cü ildən Fransada nəşrə başlamış Gənclik Tələbə Asossiasiyasının «Körpü Le Pond» jurnalının da  məramı   soydaşlarımız arasında milli-mənəvi dəyərlərimizin təbliği və ölkəmiz haqqında həqiqətlərin beynəlxalq ictimaiyyətə çatdırılmasına xidmət etməkdən ibarətdir. Bu yaxınlarda Qazaxıstan Respublikasının Astana şəhərində fəaliyyət göstərən «Xəzər» İctimai Birliyinin orqanı olan «Ekspress-Turan» qəzeti işıq üzü görmüş, İstanbul Azərbaycan Kültür və Dayanışma Dərnəyinin 2004-cü ildən etibarən «Azərbaycan dünyası» adlı jurnal nəşr edilməyə başlamışdır.

Estoniya-Azərbaycan Dostluq Cəmiyyətinin və Avropa  Türkdilli və Qafqaz Xalqları Assosiasiyasının birgə nəşri olan «Türk və Qafqaz Dünyası» jurnalı  da Azərbaycan diasporunun təbliğat ruporu kimi uğurla fəaliyyət göstərməkdədir. Kanada Azərbaycan Mədəniyyət və Təhsil Mərkəzi isə «Kanada Türk» qəzetinin «Qafqazın səsi» səhifələrində vaxtaşırı çıxışlar edir.

Elektron kütləvi informasiya vasitələrində təbliğat işinin düzgün qurulması sahəsində də iş aparılır.  Belə ki, Paris şəhərinin «Kuhtuazi» radiosunun efirində Azərbaycan haqqında verlişlər üçün bir saat vaxt ayrılmışdır. Azərbaycana həsr edilmiş bu proqram bir saat ərzində cümə günü səhər və axşam saatlarında, təkrar olaraq isə şənbə günü gecə saat 23-də dinləmək mümkün olacaqdır. Fransada fəaliyyət göstərən «Azərbaycan Evi»nin uzun zaman çalışması nəticəsində əldə olunan bu imkandan istifadə etməklə Azərbaycan həqiqətlərinin, mədəniyyətinin, tarixi və milli dəyərlərinin Fransa ictimayyətinə çatdırılması xeyli asanlaşacaqdır. 

Dünya Azərbaycanlıları Konqresinin İsveçrə bölməsinin təşəbbüsü və dəstəyi sayəsində «Azərbaycanın səsi» radiosunun 2004-cü ildən fəaliyyətə başlaması bu sahədə qazanılmış nailiyyətlərdən biri kimi qiymətləndirilə bilər.

Azərbaycan həqiqətlərinin dünyanın müxtəlif ölkələrində fəaliyyət göstərən kütləvi informasiya vasitələrində təbliği də diqqətdən kənarda qalmır. 2004-cü il may ayının 9-da Şuşa şəhərinin işğalının ildönümü günü Fransanın Qrenbul şəhərinin «Koleydoskop» radiosunda Fransa və Azərbaycan Elm və Təhsilin İnkişafı Assosiasiyasının üzvləri Dağlıq Qarabağ problemi, bu münaqişənin nəticəsində milyonlarla insanın qaçqın düşməsi, müharibə zamanı Azərbaycan xalqına qarşı törədilmiş soyqırım aktları barədə  çıxış etmişlər. 

Təbliğat işində  xüsusi əhəmiyyət kəsb edən  məsələlərdən biri də müxtəlif ölkələrdə  azərbaycanlıların çoxluq təşkil etdikləri regionlarda fəaliyyət göstərən KİV-in Azərbaycan haqqında dəqiq və zəngin məlumata malik olmasının təmin edilməsidir. Bu məqsədlə KİV nümayəndələrinin  Azərbaycana səfərləri təşkil olunur. Bu yaxınlarda Ümumrusiya Azərbaycan Konqresinin regional təşkilatlarının  xətti ilə Rusiya Federasiyasının İvanova, Yekaterenburq, Tümen və Çelyabinsk şəhərlərindən olan  bir qrup jurnalistin  ölkəmizlə bağlı, Azərbaycandakı rus diasporunun fəaliyyəti, rusların sosial-məişət, təhsil və digər  məsələlərlə bağlı Azərbaycanda olmuş, rus məktəblərində, Slavyan Unversitetində çəklişlər aparmış, respublikamızda yaşayan rusların müxtəlif məsələlərə dair fikirlərini öyrənmişlər. Onlar Gəncə şəhəri, İsmayıllı rayonundan bəhs edən  televiziya filmləri hazırlamış və Rusiya tamaşıçılarına nümayiş etdirmişlər. Hazırda Ulyanovsk vilayətindən KİV nümayəndələrinin Azərbaycana səfərinin təşkil olunması istiqamətində hazırlıq görülür.

Ötən  müddət ərzində müxtəlif ölkələrdə, Azərbaycan nəşrlərinin sayı nəzərə çarpacaq dərəcədə artmış, məzmun və peşəkarlıq cəhətindən, yeni-yeni informasiya texnologiyalarının tətbiqi baxımından zənginləşmişdir. Bu nəşrlərdə xalqımızın mənəvi irsinin, ictimai-siyasi xadimlərimizin, bədii ədəbiyyatımızın təbliği prioritet mövzuya çevrilməkdədir. Rusiya Azərbaycanlılarının Federal Milli Mədəni Muxtariyyatın dəstəyi ilə nəşr edilmiş tarixçi S.Çerevskinin «Novıy put Azerbaydjana», şair A.Kiknadzenin «Bakinskaə şkola», Ç.Hüseynovun «Sokrovihe Mustafa-xana» kimi kitabları Rusiya oxucuları arasında  böyük uğur qazanmışdır.

Kanadada fəaliyyət göstərən Azərbaycan Mədəniyyət və Təhsil Mərkəzinin təşəbbüsü ilə «Azerbaijan - The Land of Fire. Modern Political History of Azerbaijan» (Azərbaycan Odlar Yurdu. Azərbaycanın müasir siyasi  tarixi ) kitabı nəşr edilmişdir. 

Hazırda Ümumrusiya Azərbaycanlıları Konqresinin, Rusiya Azərbaycanlılarının Milli-Mədəni Muxtariyyatının, «Azəri» Latviya Azərbaycanlıları Cəmiyyətinin,  «Aydan» Estoniya-Azərbaycan  Mədəniyyət Mərkəzinin, “Azər-Çex” cəmiyyətinin, Bolqarıstan-Azərbaycan Dostluq Cəmiyyətinin İnternet saytları mövcuddur. Bu saytlarda  Azərbaycan barədə müxtəlif informasiyalar, cəmiyyətlər tərəfindən keçirilmiş  tədbirlər barədə məlumat yerləşdirilir. 2004-cü il ərzində Ukrayna Azərbaycanlıları Konqresinin, Xarkov şəhərində Ukrayna-Azərbaycan «Dostluq» və  «Estoniya-Azərbaycan Dostluq» cəmiyyətlərinin  İnternet saytları açılmışdır.

2004-cü ildə Moskva şəhərində «Prezident otel»də 50-yə yaxın müxtəlif yönlü ictimai təşkilatın, partiya rəhbərlərinin, diplomatların iştirakı ilə «Çoxmillətli Rusiyada eksterizmə yer yoxdur» mövzusunda dəirmi masa keçirilmişdir. 2004-cü ilin oktyabr ayında isə  yenə də Moskva şəhərində «Qafqaz – «terror» demək deyil» mövzusunda tədbir təşkil olunmuş və bir çox məsələlərə aydınlıq gətirilmişdir. Tədbirdə ilk dəfə olaraq Rusiyanın sağ millətçi təşkilatların nümayəndələri də dəvət edilmişdilər.

 «Rusiya Federasiyasında əcnəbi vətəndaşların hüquqi vəziyyəti haqqında» Qanunun tətbiqi ilə bağlı  soydaşlarımızın əsas problemlərindən biri miqrasiya kartlarının vaxtında alınması və müvəqqəti yaşayış yerlərində qeydiyyata düşmələridir. Bu problemlə bağlı Rusiya Azərbaycanlılarının Federal Milli-Mədəni Muxtariyyatı hökumət nümayəndələri ilə apardıqları  danışıqların nəticəsi olaraq Rusiya Federasiyası Miqrasiya Xidməti İdarəsi ilə birgə təşkil edilmiş xüsusi komissiya tərəfindən  soydaşlarımıza miqrasiya kartları onların çalışdıqlar yerlərdə paylanması barədə razılıq əldə olunmuşdur.  Ukrayna Azərbaycanlıları Konqresi müvəqqəti məskunlaşmış soydaşlarımızın hüquqi cəhətdən maarifləndirlməsi məqsədilə yaddaş kitabçası hazırlayaraq  region təşkilatları vasitəsi ilə cəmiyyət üzvləri arasında yaymışdır. 

Təbliğat işinin əsas istiqamətlərindən biri də xalqımızın yaşadığı tarixi faciələr, Ermənistan-Azərbaycan, Dağlıq Qarabağ münaqişəsi və onun ağrılı nəticələri haqqında həqiqətlərin dünya ictimayyətinə çatdırılması və Azərbaycan icmalarının  bu barədə daha ətraflı şəkildə məlumatlandırılması ilə bağlıdır. Ötən müddətdə bu sahədə də bir çox tədbirlər həyata keçirilmişdir. 

«20 Yanvar» faciəsilə bağlı Aərbaycan icmaları tərəfindən  əksər ölkələrdə anma mərasimləri keçirilmişdir. Ötən dövrdə keçirilmiş tədbirlər sırasında «Estoniya – Azərbaycan» icmasının  Mədəniyyət mərkəzində «20 Yanvar» faciəsinin ildönümünə həsr edilmiş anma mərasimi xüsusi vurğulanmalıdır.  Tədbirdə Estoniyanın  Məskunlaşma və  Millətlərarası münasibətlər naziri, Estoniya Prezidentinin mədəniyyət və təhsil məsələləri üzrə müşaviri, Estoniya Xalqlar Birliyinin prezidenti, Mədəniyyət nazirinin xarici əlaqələr üzrə müşaviri, Tallin şəhər bələdiyyəsinin üzvləri, Estoniynın  yəhudi, tatar və gürcü icmalarının rəhbərləri və bu ölkədəki Azərbaycan  diasporunun  üzvləri, yerli KİV nümayəndələri iştirak etmişlər. 

Qanlı Yanvar hadisəsinin canlı iştirakçısı, hadisələrin fotoşəkillərini dünyanın müxtəlif kütləvi informasiya vasitələrinə yaymış  Estoniyanın tanınmış fotojurnalisti Yuri Vendelinin çıxışı tədbir iştirakçılarında dərin iz buraxmışdır. Jurnalist tədbir iştirakçılarına eston dilində hazırladığı «Baku-90» foto-bukletini paylamışdır.
İstər Rusiyada, istərsə də ABŞ və Avropa ölkələrində keçirilən belə  tədbirlərdə  dünya azərbaycanlıları «20 Yanvar» faciəsinin günahkarlarını lənətləmişlər. 

Xocalı faciəsi ilə bağlı  keçirilən mərasimlər də  öz möhtəşəmliyi  ilə seçilmişdir. Beləki, İsveç-Azərbaycan Federasiyasının təşkilatçılığı ilə Xocalı faciəsi ilə bağlı BMT-nin Stokholmdakı nümayəndəliyi qarşısında nümayişi,  Moldova Azərbaycanlıları Konqresinin  Kişinyov şəhərində BMT-nin və ATƏT-in nümayəndəlikləri qarşısında etiraz mitinqi, Haaqa şəhərində Beynəlxalq Məhkəmə qarşısında «Azərbaycan-Niderland», «Azərbaycan-Türk Kültür Cəmiyyət»lərinin və «Qartal» Azərbaycan Gənclər təşkilatının, Berlndə «Odlar Yurdu» cəmiyyətinin təşəbbüsü ilə Ermənistan Respublikasının Almaniyadakı səfirliyi  qarşısında etiraz nümayişləri, Madriddə «Azəri» cəmiyyətinin, Buxarestdə «Rumuniya-Azərbaycan» Dostluq cəmyyətinin, Nyu-Yorkda «Amerikanın Azərbaycan Cəmiyyəti»nin, Türkiyənin İstambul, Bursa, İzmir, Manisa və Adana şəhərlərindəki «Azərbaycan Kültür və Danışma» dərnəklərinin, Tallin şəhərində «Aydan» mədəniyyət mərkəzinin, «Estoniya Azərbaycan İcması»nın və «Qürbət» cəmiyyətinin, Vilnusda «Litva Azərbyacanlıları Cəmiyyəti»nin Ümumrusiya Azərbaycan Konqresinin və Ukrayna Azərbaycanlıları Konqresinin faciələrimizlə əlaqədar keçirdikləri anma mərasimləri təkcə ötən il ərzində keçirilmiş tədbirlərin qısa xronikasıdır. 

2004-cü il noyabr ayının 15-də «Qarabağ» Beynəlxalq Xeyriyyə Cəmiyyəti və  Rusiya Azərbaycanlılarının Milli Mədəni Muxtariyyatının təşəbbüsü ilə Moskva şəhərində Kremlin yaxınlığındakı «Slavyan» meydanında izdihamlı mitinq keçirilmişdir. Aksiya Qarabağ münaqişəsinin sülh yolu ilə nizamlanması, bu prosesdə Rusiyanın rolu, beynəlxalq terrorizm və təcavüzkar separatizmin problemlərinə həsr olunmuşdur. 

2004-cü ilin noyabrında Rusiya Azərbaycanlıları Federal Milli Mədəni Muxtariyyatinin təşəbbüsü və təşkilatçılığı ilə Moskvada «Prezident Otel» mehmanxanasında «Qarabağ münaqişəsinin tənzimlənməsində Rusiyanın rolu» mövzusunda dəyirmi masa keçirilmişdir. Tədbirdə Ermənistan-Azərbaycan, Dağlıq Qarabağ münaqişəsinin həllində Rusiyanın rolu, bu ölkənin davamlı sülhün əldə olunmasına verə biləcəyi töhfələr müzakirə edilmişdir. 

2003-cü il iyul ayının 10-da Hollandiyanın «Niderland-3» Dövlət Televiziya kanalında Azərbaycan xalqının ləyaqətinə  toxunan «Mənim zəfərim haradır» erməni filmi nümayiş etdirilməsinə etiraz əlaməti olaraq kanalın rəhbərliyinin ünvanına Avropada fəaliyyət göstərən diaspor təşkilatları və  soydaşlarımız adından  minlərlə etiraz məktubu göndərilməsi kompaniyası təşkil edilmişdir. Nəticədə «Niderland-3» televiziya kanalının rəhbərliyi Azərbaycan həqiqətlərini əks etdirəcək filmin göstərilməsinə razılıq vermişdir.

2004-cü il fevral ayının 26-da Hiderland Krallığının  Amsterdam şəhərindəki  «Azərbaycan-Hollandiya»,  Haaqa şəhərindəki «Azərbaycan-Türk Kültür» Cəmiyyətləri və Qoningen şəhərindəki «Qartal» Azərbaycanlı Gənclər Təşkilatının təşəbbüsü ilə  Haaqa Beynəlxalq İnsan Haqları Məhkəməsi və Hollandiya Parlamenti qarşısında nümayişlər keçirilmişdir. 

2004-cü il iyun ayının 23-də Avropa Şurasının İqamətgahı qarşısında Ermənistan prezidenti Robert Koçaryanın Avropa Şurası Parlament Assambleyasında çıxışına etiraz əlaməti olaraq Strasburqda müxtəlif ali məktəblərdə təhsil alan azərbaycanlı tələbələr və burada yaşayan soydaşlarımız mitinq keçirmişlər. Aksiyada  «BMT Təhlükəsizlik Şurasının 822, 853, 874 və 844 saylı qətnamələrinin yerinə yetirilməsini tələb edirik!» və «Ermənistan Azərbaycanın ərazilərinin işğalına son qoymalıdır!» plakatları qaldırılmış və  şüarlar səsləndirilmişdir. Aksiya təşkilatçıları tərəfindən AŞPA-nın deputatlarına fransız və ingilis dillərində bir daha  Qarabağ münaqişəsnin səbəblərini əks etdirən vərəqələr paylanmışdır.  

     2004-cü il okyabr ayında  Avropa Azərbaycanlıları Mədəniyyət Mərkəzi, Belçika Atatürk Düşüncə Dərnəyi və Belçika Türk Platformu Brüssel şəhərinin «Gare du Nord» meydanında «Erməni soyqırımı iddialarını  rədd edirik!» şüarı ilə birgə icazəli yürüş təşkil etmişlər.  Mitinq həmin vaxt Avropa parlamentinin binasında keçirilən Dünya Ermənilərinin Konqresinə etiraz məqsədi daşıyırdı.  Aksiya  «Gare du Nord» meydanından başlayaraq «Gare du Mid» meydanına qədər 5 kilometrlik məsafədə davam etdirilmişdir. Mitinq təşkilatçıları Belçikadakı Avropa ictimayyətinin diqqətinə erməni terrorizmi və seperatizminin reallıqlarını çatdırmaq üçün «Lüksemburq sarayı»nda Xocalı faciəsi ilə bağlı stendlər də nümayiş etdirmişdilər.

2004-cü ilin oktyabrında Ümumrusiya Azərbaycan konqresinin II Qurultayında Qarabağ münaqişəsinin ədalətli həlli ilə bağlı xüsusi müraciət qəbul edilmişdir. Yüksək rütbəli hökumət və dövlət nümayəndələrinin iştirak etdiyi bu nüfuzlu tədbirdə belə bir müraciətin qəbul edilməsi münaqişənin əsl səbəbləri barədə Rusiya ictimaiyyətinin bir daha məlumatlandırılmasına xidmət etmişdir. 

Dünya və Türk İş Adamları Birliyi və Milli Qeyri-Hökumət Təşkilatları Forumu Diaspora Mərkəzi  Dövlət Komitəsinin dəstəyi ilə  2005-ci ildə keçirilməsi nəzərdə tutulan «Dünya Azərbaycanlıları terrora qarşı» Bakı-Brüssel təşviqat avtobusu aksiyasına hazırlıq işləri yekunlaşmaq üzrədir.  Aksiya Bakı şəhərində and yerimiz olan «Şəhidlər Xiyabanı» və «Fəxri Xiyaban»dan başlayaraq, Avropanın bir çox ölkələrindən Rusiyadan, Ukraynadan, Polşadan, Çexiyadan, Almaniyadan, Fransadan keçməklə Belçika Krallığının paytaxtı Brüssel şəhərində başa çatacaqdır. Bu aksiyanın keçirilməsində məqsəd sülhsevər bəşəriyyətin beynəlxalq  terrorizminə qarşı mübarizəsinə qoşulan Azərbaycan xalqının haqq səsini bir daha dünyaya çatdırmaqdır.

